
   

 

 

 

 

 

 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎ 

 

ᐱᑕᖃᙱᑦᑐᖅ ᖁᐱᕐᕈᐊᕐᔪᖕᓂ ᖃᐅᔨᓴᕐᑕᖅ ᓴᓂᕋᔭᖕᒥ 

ᐃᒡᓗᓕᖕᒥᓗ 
 

ᓄᕕᐱᕆ 29, 2024   

ᓴᓂᕋᔭᒃ ᐊᒻᒪ ᐃᒡᓗᓕᒃ, ᓄᓇᕗᑦ 45 ᑎᑦᑕᑯᓗᐃᑦ         

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᖁᔨᕗᑦ ᓴᓂᕋᔭᖕᒥᐅᑕᓂ ᐃᒡᓗᓕᖕᒥᐅᑕᓂᒡᓗ ᐃᒍᓇᐃᑦ ᓂᖀᑦ 

ᐊᐅᓪᓚᖅᑎᑕᐅᕋᑖᓚᐅᖅᑐᑦ ᖁᐱᕐᕈᐊᕐᔪᖕᓂ ᖃᐅᔨᓴᖅᑕᐅᒋᐊᖅᑐᖅᑐᑎᒃ ᓄᕕᐱᕆ 20, 2024−ᒥ, 

ᓇᓗᓇᐃᖅᑕᐅᓯᒪᕗᖅ ᐱᑕᖃᙱᓐᓂᖓᓂ.  

ᑕᒪᓐᓇ ᖁᕕᐊᓇᕋᓗᐊᖅᑎᓪᓗᒍ, ᐱᒻᒪᕆᐅᕗᖅ ᐅᔾᔨᖅᓱᑦᑎᐊᖏᓐᓇᕆᐊᒃᓴᖅ ᐱᕙᒌᔭᓕᕌᖓᒥᒃ 

ᓂᕆᔪᖃᓕᕌᖓᓪᓗ ᐃᓕᖅᑯᓯᑐᖃᒃᑯᑦ ᐃᒍᓇᖅᑐᓂᒃ ᓂᕿᓂᒃ. ᖁᐱᕐᕈᐊᕐᔪᖃᕐᓂᖅ 

ᐋᓐᓂᐊᕐᔪᐊᕐᓇᖅᐳᖅ ᓂᕿ ᐱᕙᒌᔭᖅᑕᐅᑦᑎᐊᙱᒃᑳᖓᑦ, ᑐᖅᑯᖅᑕᐅᑦᑎᐊᙱᒃᑳᖓᑦ, ᐅᕝᕙᓘᓐᓃᑦ 

ᑲᒪᒋᔭᐅᑦᑎᐊᙱᒃᑳᖓᑦ.  

ᐅᔾᔨᖅᓱᑦᑎᐊᕐᓂᖅ ᖃᑕᙳᑎᖕᓂᑦ ᓄᓇᓕᔅᓯᓐᓂᓪᓗ ᐊᑦᑕᕐᓇᖅᑐᒦᑎᑦᑎᙱᑦᑐᓐᓇᖅᑐᖅ 

ᖁᐱᕐᕈᐊᕐᔪᖕᒥᑦ: 

• ᐲᕐᓗᒋᑦ ᓈᖓ ᐃᓇᓗᐊᖏᓪᓗ ᓇᑦᑎᐅᑉ, ᕿᓚᓗᒐᐅᑉ ᐊᐃᕕᐅᓪᓗ ᐊᖑᑕᐅᓚᐅᖅᑎᓪᓗᒋᑦ. 

• ᑐᖅᑯᕐᓗᒋᑦ ᒥᑭᒐᑦ ᓂᕐᑮᑦ ᐅᖅᓱᖏᓪᓗ ᓂᒡᓕᓇᖅᑐᒧᑦ (4°C ᓂᒡᓕᓇᕐᓂᖅᓴᒧᓪᓘᓐᓃᑦ). 

• ᐃᒍᓇᖅᓰᖃᑦᑕᙱᓪᓗᓯ ᒪᑐᓕᓐᓂᒃ ᐴᖅᓯᒪᓗᒋᑦ.   

ᐊᐱᖅᑯᑎᒃᓴᖃᕈᕕᑦ ᐃᓱᒫᓘᑎᖃᕈᕕᓪᓘᓐᓃᑦ ᓂᕿᓄᑦ ᐊᑦᑕᕐᓇᖅᑕᐃᓕᒪᓂᐅᑉ ᒥᒃᓵᓄᑦ, 

ᖃᐅᔨᒋᐊᕐᕕᒋᓗᒍ ᓄᓇᔅᓯᓐᓂ ᐊᕙᑎᓕᕆᓂᕐᒧᑦ ᖃᓄᐃᙱᑦᑎᐊᖅᑎᑦᑎᓂᕐᒧᑦ ᐱᓕᕆᔨ (EHO) 

ᐃᑲᔪᖅᑕᐅᔪᒪᓗᑎᑦ. ᐊᕕᒃᑐᖅᓯᒪᔪᓂ EHO−ᒧᑦ ᖃᐅᔨᒋᐊᕐᕕᖓ ᓇᓂᔭᐅᔪᓐᓇᖅᐳᑦ ᓄᓇᕗᑦ 

ᒐᕙᒪᒃᑯᑦ ᐃᑭᐊᖅᑭᕕᖓ. 

ᓴᐳᔾᔨᓯᒪᓂᖅ ᖃᓄᐃᙱᑦᑎᐊᕈᓐᓇᕐᓂᕐᒥᒃ ᖃᓄᐃᙱᑦᑎᐊᕈᓐᓇᕐᓂᕐᒥᒡᓗ ᓄᓇᓕᑦᑎᓐᓂ 

ᓯᕗᓪᓕᖅᐸᐅᑦᑎᐅᑎᓯᒪᐃᓐᓇᖅᐸᕗᑦ. 

### 

 

 

 

https://www.gov.nu.ca/iu/pivalliajut/pitaqatuinnarialik-qupirruarjunik-sanirajangmi-amma-iglulingmi-2024-11-19
https://www.gov.nu.ca/iu/pivalliajut/pitaqatuinnarialik-qupirruarjunik-sanirajangmi-amma-iglulingmi-2024-11-19
https://www.gov.nu.ca/iu/health/aviktuqsimajunik-avatiqattiaqtulirijikkut
https://www.gov.nu.ca/iu/health/aviktuqsimajunik-avatiqattiaqtulirijikkut


ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᓯᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

  

ᐱᐊᕆ ᐃᐊᓱ  

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712  

heacommunications@gov.nu.ca  


